
ᐃᓄᐃᑦ ᐅᓂᒃᑳᖅᑐᐊᖓ





ᐃᓄᐃᑦ ᐅᓂᒃᑳᖅᑐᐊᖓ



ᑕᐃᔅᓱᒪᓂᐊᓗᒃ ᓱᕈᓰᑦ 
ᐱᖖᒍᐊᖅᑐᑎᒃ ᓄᓇᒥ, 
ᓄᓇᓕᖕᓄᑦ ᐅᖓᓯᑦᑐᒥᒃ.

ᐃᓚᖓᑦ ᓱᕈᓰᑦ ᐃᓕᐊᕐᔪᒃ, 
ᐊᓐᓄᕌᕐᓗᒃᑐᓂ 
ᐊᓕᑦᑐᕐᓂᓕᖕᓂᒃ. 
ᓄᓇᓕᖕᓄᑦ  
ᐃᒃᐱᒋᔭᐅᓇᓂ ᐃᓕᐊᕐᔪᒃ 
ᐊᓐᓄᕋᔾᔨᐅᖅᑕᐅᔪᓐᓇᕋᓂᓗ 
ᐋᖅᑭᒋᐊᖅᑕᐅᔪᓐᓇᕋᑎᒡᓗ 
ᐊᓐᓄᕌᑐᖃᖏᑦ. 

ᓱᕈᓯᐅᖃᑎᖏᓐᓄᑦ 
ᐱᑦᑎᐊᖅᑕᐅᔪᓐᓇᕋᓂ. 
ᑕᐸᓱᒃᑕᐅᕙᒃᑐᓂᓗ 
ᐱᖃᑕᐅᔪᒪᔭᕌᖕᒐᑦ. ᑕᐃᒫᒃ 
ᑕᕝᕙ ᓱᕈᓯᐅᖃᑎᖏᑦ 
ᑕᐃᒪᐃᓕᐅᓚᐅᖅᐳᑦ 
ᑖᔅᓱᒪᓂ ᐅᓪᓗᕐᒥᑦ! 

ᓱᕈᓰᑦ ᑲᐃᕙᓪᓚᐃᑲᑕᒃᑐᑎᒃ 
ᐃᓕᐊᕐᔪᖕᒥᒃ 
ᖃᓄᖓᓴᐅᑎᒥᓂᒃ 
ᐃᖖᒋᖅᑐᑦ. 

ᐃᒪᐃᓕᐅᖅᑐᒥᒃ, 
“ᐊᖏᔪᖅᑳᖃᖏᑦᑐᑎᑦ! 
ᐊᖏᔪᖅᑳᖃᖏᑦᑐᑎᑦ! 
ᐊᓐᓄᕌᑐᖄᓗᒃᑎᑦ, 
ᐊᖕᒪᔪᐃᓐᓇᐃᑦ 
ᐊᓕᒃᑐᕐᓃᓐᓇᐅᓪᓗᑎᒃ!”  

ᑕᐸᓱᒋᐊᖕᒐ 
ᐃᓕᐊᓇᐃᒋᔭᖃᓗᐊᒧᑦ  
ᐅᔾᔨᕈᓱᖕᓂᖏᑦᑐᑦ 
ᐃᓄᒃᑐᖅᑎᒧᒃ 
ᑎᕐᓕᐊᖅᑕᐅᓕᕋᓗᐊᕋᒥᒃ. 

ᐃᓄᒃᑐᖅᑎ ᐊᒪᐅᑕᓕᐅᓪᓗᓂ, 
ᑲᑉᐱᐊᓇᒻᒪᕆᒃᑐᖅ 
ᐃᓄᒃᑐᖅᑎᐅᒐᒥᒃ 
ᐅᑭᐅᖅᑕᖅᑐᓕᒫᒥᑦ 
ᖃᐅᔨᒪᔭᐅᔪᖅ. 

ᐊᒪᐅᑕᓕᐅᑉ  
ᑎᒍᑲᐅᖅᑐᖅᐸᖕᒋᑦ 
ᖃᓄᖕᒐᓴᖅᑲᐅᔪᑦ 
ᑎᒍᒥᐊᓕᖅᑐᓂᒋᓪᓗ.

ᐃᓄᒃᑐᖅᑎ ᑕᑯᔭᕆᐊᖕᒐ 
ᑲᑉᐱᐊᓇᖅᑐᓂ! 
ᐊᖕᒋᔪᐊᓗᖕᒥᒃ, 
ᐃᓂᖁᓇᖕᒋᑦᑐᐊᓗᖕᒥᒃ 
ᑮᓇᓕᒃ ᑭᒍᑎᖕᒋᓪᓗᒃ 
ᓄᕗᓕᐊᓘᓪᓗᑎᒃ.

ᐊᒪᐅᑎᓕᒃ ᑐᓄᒥᒍᑦ  
ᑕᑯᓕᒪᓇᖕᒋᑦᑐᒥᒃ  
ᐴᖃᖅᑐᓂ ᕿᔪᖕᒥᒃ 
ᓴᓇᐅᒐᐅᓪᓗᓂ.

ᓱᕈᓯᕐᓄᑦ ᑖᓐᓇ 
ᐴᕆᕙᒃᑐᓂᐅᒃ.   

ᐃᓕᐊᕐᔪᒡᓕ ᑖᒥᓂᑐᐃᓐᓇᖅ  
ᓇᖕᒋᕋᒥ ᐱᔭᐅᖖᒋᓚᖅ. 
ᕿᒪᒃᓯᖖᒋᓚᕐᓕ 
ᓱᕈᓯᐅᖃᑎᓂᓗ 
ᕿᒪᑐᐃᓐᓇᖖᒋᓚᖕᒋᑦ. 

ᐃᓕᐊᕐᔪᒃ ᐊᒪᐅᑕᓕᐅᑉ 
ᓵᑦᑎᐊᖕᒐᓂ ᓇᖕᒋᖅᐳᖅ 
ᑲᑉᐱᐊᓱᖖᒋᖖᒍᐊᖅᑐᓂ. 
ᐃᓱᒪᒃᓴᖅᓯᐅᓵᕆᐊᖃᕋᒥ.

14





ᐃᓕᐊᕐᔪᒃ ᐅᔾᔨᕈᓱᓕᖅᐳᖅ 
ᐊᒪᐅᑕᓕᒃ ᐊᖕᒧᑦ 
ᑕᑯᓐᓇᑐᖅ ᐃᓕᐊᕐᔫᑉ 
ᐃᓯᒐᖏᓐᓄᑦ. ᐃᓄᒐᖖᒍᐊᖏᑦ  
ᓄᐃᓴᖕᒪᑕ ᑲᒥᖏᑕ 
ᐳᔾᔪᕐᓂᖏᑦᑎᒍᑦ. ᐃᓕᐊᕐᔪᒃ 
ᐃᓱᒪᓪᓗᐊᓕᕐᓂᖅᐳᖅ! 

ᓱᒃᑲᐃᑦᑐᓂ, ᐃᓕᐊᕐᔪᒃ 
ᐃᓄᒐᖖᒍᐊᒥᓂᒃ 
ᐊᐅᓚᑎᑦᑎᓕᖅᐳᖅ. 

“ᑭᓱᐊᓗᖕᒍᓇ?” ᐊᒪᐅᑕᓕᒃ 
ᐊᐱᕆᕗᖅ ᐃᓕᐊᕐᔪᖕᒥᒃ. 

“ᐅᓇ ᑑᕐᖓᖅ!”  
ᐃᓕᐊᕐᔪᒃ ᑭᐅᕗᖅ, 
ᐃᓄᒐᖖᒍᐊᖕᒋᒡᓗ  
ᐊᐅᓚᑎᒋᐊᓪᓚᒃᑐᓂᒋᑦ.

“ᑭᓱᒥᒃ ᓂᕆᓲᖅ?” 
ᐊᒪᐅᑕᓕᒃ ᓯᕘᕋᒐᓚᒃᑐᓂ 
ᐊᐱᕆᕗᖅ. 

“ᐃᓕᒃᑐᑦ ᐃᓄᒃᑐᖅᑎᓂᒃ 
ᓂᕆᓲᖅ!” ᐃᓕᐊᕐᔪᒃ 
ᖃᐃᒐᓪᓚᒃᐳᖅ.

ᐊᒪᐅᑕᓕᒃ 
ᑲᑉᐱᐊᑦᑕᒃᑐᐊᓘᓪᓗᓂᒃ. 
ᓱᕈᓰᑦ ᓴᒃᑯᑦᑐᓂᒋ
ᕿᒫᕗᖅ 
ᑐᐊᕕᖅᑐᐊᓘᓪᓗᓂ. 

ᐃᓕᐊᕐᔪ ᒃ ᓯᓚᑐᕗᖅ  
ᑯᑉᐱᐊᓱᖃᕐᓇᓂᓗ. ᓱᕈᓯᓕᒫᑦ 
ᐱᐅᓕᐊᕆᓪᓗᓂᒋᑦ  
ᒪᖓᑕᐃᖅᑲᐅᓂᕐᒥᓄᑦ. 

ᑖᒃᑯᐊ ᓱᕈᓰᑦ 
ᑕᐸᓱᒃᑲᓐᓂᓚᐅᖅᓯᒪᔪᓐᓃᖅᑐᑎᒃ  
ᐃᓕᐊᕐᔪᖕᒥ. 

ᑭᓱᓂᒃ ᖃᐅᔨᒪᔭᖃᖅᐱ 
ᐊᒪᐅᑕᓕᐅᑉ ᒥᒃᓵᓄᑦ?
ᑲᑎᖅᓱᖅᓯᒪᔭᕗᑦ ᐊᒪᐅᑕᓕᐅᑉ  
ᒥᒃᓵᓄᑦ ᐃᓄᐃᑦ 
ᐅᓂᒃᑳᖅᑐᐊᖏᓐᓃᖖᒑᖅᑐᑦ. 

ᐃᓄᐃᑦ ᐃᓐᓇᑐᖅᐃᑦ  
ᐊᖑᓇᓱᒃᑏᓪᓗ ᑕᑯᓂᑯᕕᓃᑦ  
ᑕᐃᔅᓱᒪᓂᐊᓗᒃ ᑖᒃᑯᓂᖓ, 
ᐅᓂᒃᑳᓕᖅᑭᑦᑕᖅᓯᒪᕗᑦ 
ᕿᐱᑕᐅᓗᐊᖅᑐᑦ ᐊᕐᕌᒍᓂᒃ 
ᖄᖏᖅᓯᒪᓕᖅᑐᓂᒃ. 

ᐊᖏᔪᕕᔾᔪᐊᕌᓗᒃ!
ᐊᒪᐅᑕᓕᒃ ᐊᖏᔪᐊᓗᒃ 
ᐃᓄᒃᑐᖅᑎ ᑲᓇᑕᒥ 
ᐅᑭᐅᖅᑕᖅᑐᒥᐅᑕᕕᓂᐅᓂᕋᖅᑕᐅᕗᖅ. 
ᑖᓐᓇ ᐆᒪᔪᑐᖄᓗᒃ 
ᐊᖏᓂᖅᓴᐅᕗᖅ ᐃᓄᖕᒥᒃ, 
ᓴᖖᒋᔪᐊᓘᓪᓗᓂᓗ. 

ᐊᒪᐅᑕᓕᒃ ᐊᖏᔪᐊᓘᒐᓗᐊᕋᒥ, 
ᐅᕿᓚᔪᐊᓘᕗᖅ ᓂᐱᖃᖅᐸᒐᓂ 
ᓄᓇᒃᑰᖅᖢᓂ. ᐊᒪᐅᑕᓕᒃ 
ᓄᒃᑕᐅᔭᐃᓐᓇᖅᐳᖅ ᓄᓇᒃᑯᑦ 
ᐃᓄᑐᐊᖅᓯᐅᖅᑐᓂ 
ᓱᕈᓯᕐᓂᒡᓘᓐᓃᑦ 
ᐊᖓᔪᖅᑳᓕᔭᖏᑦᑐᓂᒃ.

ᓱᒃᑲᓕᔪᐊᓗᒃ!

ᑯᒫᓗᐃᑦ!
ᐅᖃᐅᓯᐅᓯᒪᕗᖅ ᑯᒪᑯᔅᓱᐊᓗᐃᑦ 
ᐊᒪᐅᑕᓕᐅᑉ ᓄᔭᖏᓐᓃᓲᑦ 
ᐴᖁᑎᖓᓂᒡᓗ.

ᐊᒪᐅᑕᓕᒃ ᐃᖅᓱᒃᐸᒃᐳᒃ 
ᐴᑯᔅᓱᐊᓗᖕᒥᒃ. ᑖᓐᓇ ᐴᖕᒐ 
ᓴᓇᓯᒪᕗᖅ ᕿᔪᖕᓂᒃ ᑎᑉᐸᑯᕕᓂᕐᓂᒃ, 
ᓇᒡᔪᓂᒃ, ᓴᐅᓂᕕᓂᕐᓂᒡᓗ. ᐊᒪᐅᑕᓕᐅᑉ 
ᓱᕈᓰᑦ ᐱᔭᖏᑦ ᐴᕐᒥᓅᐊᖅᐸᐃᑦ 
ᐊᐅᓪᓚᐅᑎᓂᐊᕋᒥᒋᑦ. 

ᐴᑯᔅᓱᐊᓗᒃ!

ᐊᒪᐅᑕᓕᒃ ᖃᐃᕈᓱᒃᓯᐊᕋᔪᒃᐳᖅ 
ᐊᖏᕐᕋᕆᓂᐊᖅᑕᒥᓂᒃ. 
ᓴᐅᓂᕕᓂᖅᓯᐊᕐᕕᒃᓴᐅᕙᒃᑐᓂ 
ᓱᕈᓰᑦ ᓂᐊᖁᕕᓂᖏᓐᓂᒃ 
ᖃᐃᕈᓲᑉ ᐹᖓᓐᓂᑦ. 

ᖃᐃᕈᓱᒃ 
ᓴᐃᓂᕕᓂᓕᒃ!

ᓯᓂᖃᑦᑕᖅᑐᖅ 
ᓄᓇᐅᑉ ᐃᑭᐊᖓᓂᑦ!
ᐃᓛᓐᓂᒃ ᐊᒪᐅᑕᓕᒃ 
ᑕᖃᐃᖅᓯᓲᖑᕗᖅ ᖃᐃᕈᓱᖕᒥᓂᒃ 
ᐅᖓᓯᒃᓴᖅᑐᓂ. ᑕᐃᒪᐃᑦᑕᕌᖕᒐᑦ,  
ᐊᒪᐅᑕᓕᒃ ᐊᒡᒐᒃᑐᓂ 
ᐃᑎᖅᓴᓕᐅᓲᖑᕗᖅ  
ᓯᓂᕝᕕᒋᓂᐊᖅᑕᒥᓂᒃ. 
ᑕᐃᒪᐃᓐᓂᖓᓄᑦ ᐊᒪᐅᑕᓕᐅᑉ 
ᓄᔭᖏ ᐊᓐᓄᕌᖏᓪᓗ 
ᓱᕉᒐᔪᒃᐳᑦ ᓄᓇᓪᓛᓪᓗᑎᒡᓗ. 

ᐅᖃᓕᒪᕆᑦ  
ᐃᓄᒃᑐᖅᑎᕕᓂᕐᒥᒃ  
ᐅᑭᐅᖅᑕᖅᑐᒥ! 

ᐅᓂᒃᑳᖅᑐᐊᑐᖃᕐᓂᖖᒑᖅᖢᓂᒃ ᐅᓇ 
ᐅᖃᓕᒫᒐᖅ ᐅᓂᒃᑲᐅᓯᓕᒃ ᑲᑉᐱᐊᑦᑕᐅᖕᒋᑦᑐᒥᒃ 
ᐃᓱᒪᓴᕋᐃᑦᑐᒥᒃ ᐃᓕᐊᕐᔪᖕᒥᒃ ᑕᑰᑎᔪᕕᓂᕐᒥᒃ 

ᐃᓄᒃᑐᖅᑎᐊᓗᖕᒥ.  

*   *See inside cover for more information.

Read about an ogress of the Arctic! Based on  
an Inuit traditional story, this book tells the 
tale of a brave and quick-thinking orphan and 
his encounter with a strange Arctic ogress.


